ՀԻՄՆԱՎՈՐՈՒՄ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _Hlk174710242]Ի կատարումն Ֆինանսատնտեսական նախարարական կոմիտեի 15.04.2024թ․ N ԿԱ/118-2024 արձանագրության 9-րդ կետի հանձնարարականի ՀՀ տարածքային կառավարման և ենթակառուցվածքների նախարարության կողմից առաջարկվել է քննարկել «Խաչատուր Աբովյանի անվան հայկական պետական մանկավարժական համալսարան» հիմնադրամին անհատույց օգտագործման իրավունքով տրամադրված Երևան, Կենտրոն Խանջյան 5 հասցեում գտնվող 2-րդ մասնաշենքը Հանրային ծառայությունները կարգավորող և Մրցակցության պաշտպանության հանձնաժողովներին ամրացնելու հարցը, ՀՀ վարչապետի աշխատակազմի 2023 թվականի հունիսի 6-ի N 02/12.21/19063-2023 և Պետական վերահսկողական ծառայության ղեկավարի 2023 թվականի հունիսի 16-ի N Ե/1238-23 գրություններով ներկայացրած առաջարկին Հայաստանի Հանրապետության հանրային ծառայությունները կարգավորող հանձնաժողովը (այսուհետ՝ Հանձնաժողով տվել է իր համաձայնությունը Երևան, Կենտրոն Խանջյան 5 հասցեում գտնվող 2-րդ մասնաշենքից 3432,9 քառ․ մետր ընդհանուր մակերեսով  տարածքը Հանձնաժողովին ամրացնելու վերաբերյալ:
ՀՀ վարչապետի աշխատակազմը № 02/16.11/15607-2024 գրությամբ շահագրգիռ մարմիններին առաջարկել է ուսումնասիրել քաղաք Երևան, Կենտրոն Խանջյան 5 հասցեում գտնվող 2-րդ մասնաշենքում Մրցակցության պաշտպանության հանձնաժողովին և Հանրային ծառայությունները կարգավորող հանձնաժողովին տեղակայելու հնարավորությունը և ներկայացնել փոխհամաձայնեցված առաջարկություն, ներառյալ՝ տրամադրելով նաև նշված անշարժ գույքի վերանորոգման և նախագծանախահաշվային փաստաթղթերի ձեռքբերման համար անհրաժեշտ ծախսերի վերաբերյալ տեղեկատվությունը:
ՀՀ ՆԳՆ «Սեյսմիկ պաշտպանության տարածքային ծառայություն» ՊՈԱԿ-ի կողմից ՀՀ ՏԿԵՆ պետական գույքի կառավարման կոմիտեի այսուհետ՝ Կոմիտե) հետ կնքված «Պետության կարիքների համար շենքերի, շինությունների տեխնիկական վիճակի և սեյսմիկ խոցելիության աստիճանի գնահատման ծառայությունների մատուցման պետական գնման» N ՊԳԿԿ-ԳՀԾՁԲ-2024/4-5 պայմանագրի հիմքով Երևան, Կենտրոն Խանջյան 5 հասցեում գտնվող 2-րդ մասնաշենքի տեխնիկական վիճակի և սեյսմիկ խոցելիության աստիճանի գնահատման համաձայն անշարժ գույքը 3-րդ կարգի վթարային է ճանաչվել։
[bookmark: _Hlk174708483]Հաշվի առնելով Հանձնաժողովի համաձայնությունը կոմիտեի կողմից մշակվել է «Տարածք գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծ, որով նախատեսվում է  Երևան, Կենտրոն Խանջյան 5 հասցեում գտնվող 2-րդ մասնաշենքից 3432,9 քառ․ մետր ընդհանուր մակերեսով  տարածքը  հետ վերցնել Կոմիտեից և ամրացնել Հանձնաժողովին:
«Տարածք գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում հնարավոր է ծախսերի ավելացում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  



